
				এই পাতাটির মুদ্রণ সংশোধন করা প্রয়োজন। 
বুদ্ধদেব। ର
সিদ্ধার্থকে পরাজিত করিতে না পারিয়া চলিয়া গেল এবং সিদ্ধাৰ্থ কামজয়ী হইলেন। তখন স্বৰ্গে দেবগণ দুন্দুভি-ধ্বনি করিতে লাগিলেন এবং তঁহার সেই বোধিদ্রুমতলে আসিয়া সিদ্ধার্থের জয়ে আনন্দ প্ৰকাশ করিলেন ।
বুদ্ধত্ব লাভ করিবার পর সিদ্ধাৰ্থ সেই বোধিদ্রুমতলে সাত দিন অবস্থান করিলেন, দ্বিতীয় সপ্তাহে তিনি সেই বৃক্ষতলে দাড়াইয়া একদৃষ্ট তাকাইয়া রহিলেন, তৃতীয় সপ্তাহে তিনি গভীর চিন্তা করিতে করিতে এধার-ওধার যাওয়া-আসা করিতে লাগিলেন এবং চতুর্থ সপ্তাহে তিনি সেই বৃক্ষতলে উপবেশন করিলেন। তিনি অশ্বখবৃক্ষতলে উপবেশন করিয়া আছেন, এমন সময় একজন ব্ৰাহ্মণ আসিয়া তাহাকে বলিল, “কি হইলে ব্ৰাহ্মণ হওয়া যায়?” পঞ্চম সপ্তাহ তিনি মুচলিন্দ-বৃক্ষতলে এবং সষ্ঠ সপ্তাহ রাজ্যতন বৃক্ষতলে অতিবাহিত করিলেন। এখানে তাপুসা ও ভালুক নামক দুইজন ব্যবসায়ীর সহিত র্তাহার সাক্ষাৎ হইল, সপ্তম সপ্তাহে যখন তিনি বটবৃক্ষমূলে অবস্থান করিতেছিলেন, তখন এক ব্ৰাহ্মণ আসিয়া তাহাকে ধৰ্ম্মপ্রচারের জন্য অনুরোধ করেন । বুদ্ধদেব ব্ৰাহ্মণের অনুরোধ-রক্ষায় স্বীকৃত হন।
এতদুদ্দেশ্যে বুদ্ধদেব নিরঞ্জনা নদীর তীর হইতে বারাণসী পৰ্যন্ত পদব্ৰজে আইসেন। তঁহার পূর্বতন পাঁচ জন শিষ্য র্যাহারা ইতিপূৰ্ব্বে তঁহাকে অন্নগ্ৰহণ করিতে দেখিয়া চলিয়া আসিয়াছিল, তাহারা প্ৰথমে তাহাকে তেমন যত্নের সহিত গ্ৰহণ করিল না, কিন্তু যখন তাহারা দেখিল যে, তাহার দেহে দিব্যদু্যতি বিস্তার হইতেছে, তখন তাহারা বুদ্ধের বুদ্ধত্ব-প্ৰাপ্তি-সংবাদে আর কোন সন্দেহ না করিয়া তঁহাকে গুরুত্বে বরণ করিল। বুদ্ধ পরদিন সেই পাঁচজনকে তাহার ধৰ্ম্মোপদেশ প্ৰথম শুনাইলেন। তিনি চারিটীি সত্য বাণী বলিয়া আরও চারিজনকে আপনি ধৰ্ম্মে দীক্ষিত করিলেন। অতঃপর সেই শিষ্যগণকে

